
Aesopus <Vacca, Capella, Ovis et Leo>
Numquam est fidēlis cum potente societās.
Testātur haec fābella prōpositum meum.
Vacca et capella et patiēns ovis iniūriae
sociī fuēre cum leōne in saltibus.
Hī cum cēpissent cervum vāstī corporis,
sīc est locūtus partibus factīs leō:
"Ego prīmam tollō nōminor quoniam leō;
secundam, quia sum consors, tribuētis mihi;
tum, quia plūs valeō, mē sequētur tertia;
malō adficiētur sī quis quartam tetigerit."
Sīc tōtam praedam sōla improbitās abstulit.
Societās cum potente numquam fidēlis est. Haec fābella prōpositum meum testātur. Vacca et capella et ovis patiēns iniūriae sociī cum leōne in saltibus fuēre. Cum hī cervum vāstī corporis cēpissent, partibus factīs, leō sīc est locūtus: "Ego prīmam tollō, quoniam leō nōminor; secundam mihi tribuētis, quia consors sum; tum, tertia mē sequētur, quia plūs valeō; sī quis quartam tetigerit, malō adficiētur." Sīc improbitās sōla tōtam praedam abstulit.

